
Dengan ini saya Sulaila Binti Mohammed Ghazali mengaku bahawa laporan 

Latihan Praktikurn bagi Kursus KOG 4299 adalah hasil usaha saya sendiri. Segala 

bentuk penulisan yang terkandung dalam laporan ini adalah merupakan pandangan 

dan pendapat saya berasaskan kepada pengaplikasian teori dan pengalaman yang 

telah dipelajari semasa menjalani latihan Praktikurn. Fakulti Pengurusan dan 

Ekonomi (FPE), Universiti Malaysia Terengganu (UMT) tidak terikat dengan isi 

kandungan laporan tersebut. 

DENGAN NAMA ALLAH YANG MAHA PEMURAH LAG! MAHA 

PENYAYANG 

Al-Hamdulillah segala puji dan syukur ke hadrat Ilahi kerana keizinan dan 

limpah Rahmat-Nya, saya kini sedang menjalani Latihan Praktikum di Politeknik 

Seberang Perai, Pulau Pinang dengan jayanya dan dapat menyiapkan laporan 

praktikum yang telah diamanahkan. Selawat dan salam ke atas junjungan besar 

Nabi Muhammad saw, ahli keluarga, para sahabat Baginda dan para pejuang yang 

Syahid fisabilillah. 

Sekalung penghargaan buat EN. ABDULLAH BIN MOHAMMAD selaku 

penyelia praktikum dari Universiti Malaysia Terengganu merangkap pensyarah 

yang saya hormati dan sanjungi, tidak lupa juga kepada 2 orang Pegawai 

Kaunseling selaku penyelia di Politeknik Seberang Perai, TN. HAJI ABD. RAHIM 

BIN OTHMAN dan EN. WAN KHAIRUL F AIZI BIN WAN MAHMUD, PN. 

ROSMIZAR BINTI MOHD ROSLI selaku Penyelaras Unit Kaunseling Dan 

Kerjaya Jabatan Perdagangan yang telah banyak mengorbankan masa, memberi 

bimbingan dan tunjuk ajar kepada saya selama saya menjalani latihan praktikum 

ini. Di atas jasa yang diberikan itu saya iringi doa semoga Allah swt melimpahkan 

Rahmat dan Kesejahteraan di dunia dan di akhirat. 

Jutaan terima kasih juga atas budi yang tidak temilai, kepada Pengarah 

Politeknik Seberang Perai TN HAJI NOOR AZAHAN BIN OTHMAN, para 

Timbalan Pengarah, Ketua-ketua Jabatan serta para pensyarah, dan semua 

kakitangan Politeknik Seberang Perai yang telah memberi kerjasama sepanjang 

latihan praktikum ini. Seterusnya yang teristimewa untuk ibu yang tercinta serta 

ahli keluarga yang cukup memahami dan tidak pemah jemu memberi sumbangan 

moral dan material. Buat teman-teman seperjuangan sekalian, sikap, keprihatinan, 

kerjasama dan sokongan bersama telah memberi semangat serta kekuatan yang jitu 

dalam menyiapkan laporan ini. 



Akhir sekali, saya ingin mengucapkan jutaan terima kasih kepada semua 

yang terlibat secara langsung atau tidak langsung sepanjang latihan praktikum 

saya, tidak dinafikan tentunya terdapat beberapa kelemahan dan sikap yang tidak 

disengaj akan, yang baik datang dari Allah, yang buruk datang dari diri saya 

sendiri. Semoga usaha ini mendapat keberkatan daripada Allah swt. InsyaAllah. 

Wassalam. 

- SULAILA BINTI MOHAMMED GHAZAL!-

Secara keseluruhannya laporan akhir praktikum ini, menerangkan segala 

aspek pengalaman secara langsung dan tidak langsung yang telah dilalui oleh 

pelatih di organisasi praktikum iaitu di Politeknik Seberang Perai, Pulau Pinang. 

Sepanjang tempoh latihan praktikum ini pelbagai pengalaman telah dilalui sama 

ada pahit dan manis dalam mendapat pendedahan yang amat bemilai bagi seorang 

bakal kaunselor. Pendedahan dan pengalaman yang diperolehi selama menjalani 

latihan praktikum ini sudah pasti amat berharga bagi pelatih yang bakal 

berhadapan dengan situasi sebenar di alam profesionalisme kaunseling. 

Sepanjang latihan ini pelatih telah didedahkan dengan situasi sebenar 

seorang kaunselor di organisasi ini dengan menjalankan perkhidmatan kaunseling 

yang merangkumi sesi kaunseling individu dan kelompok yang menjadi core 

business di organisasi. Selain itu, pelatih juga turut menjalankan aktiviti-aktiviti 

bimbingan lain seperti ceramah, seminar, pengujian psikologi dan aktiviti-aktiviti 

luar politeknik untuk para pelajar dan masyarakat. Pelatih juga tidak hanya 

berfokus kepada sesi kaunseling semata-mata tetapi juga turut didedahkan kepada 

pengurusan program. Pengurusan ini amat penting bagi memantapkan lagi skill 

dari aspek pengendalian dan pelaksanaan program. Selain itu juga dalam tempoh 

hampir enam bulan latihan praktikum di politeknik ini, pengaplikasian teori, 

kemahiran dan pendekatan kaunseling telah banyak dipraktikan dalam menolong 

para pelajar. Pelatih juga turut mengenal pasti masalah yang timbul di Politeknik 

Seberang Perai seperti permasalahan berkaitan dengan pelajar dan juga pentadbiran 

dan pengurusan. Pelatih juga turut mengambil inisiatif dan cadangan bagi 

mengatasi permasalahan tersebut. 


